
 مالومات ده باره
پروگرام ملی بررسی سرطان روده 

چَرا باید ای معاینه ره انجام بیدیین
انجام ای معاینه میتنه جان شومو ره نجات بیدیه••
ای معاینه میتنه که سرطان روده ره زود تشخیص بیدیه••
سرطان روده میتنه بدون هیچ علائم، رشد کنه••
خطر سرطان روده، از سن 50 بالا، خیلی زیاد تر موشه••
 خبر خوش ای استه که ده صورت تشخیص زودهنگام، از بین هر 10 سرطان روده، ••

9 دانه شی علاج موشه
داکترها پیشنهاد مونه، کسائی که سن شان بین 50 تا 74 استه هر دوسال همی معاینه ••

خانگی ره انجام بیدین.

شانس گرفتن سرطان
روده باد از سن

سالگی، زیاد
تر موشه

کی باید ای معاینه ره انجام بیدیه؟
üüتقریبا تمام کسایی که سن شان بین 50 تا 74 سال استه
üü هردو، زن و مرد
üü حتی کسایی که صحتمند استن – سن، کلانترین عامل خطر بلده گرفتون سرطان

روده استه
üü کسایی که قبلاً ای معاینه ره انجام دادن – داکترها پیشنهاد مونن هر دوسال ای

 معاینه انجام شونه. 

 اگه شومو تاریخچه سرطان روده ده خانواده شومو استه یا علائم شی ره درین ••
)ده بخش سرطان روده، صفحه 6 مراجعه کنید( و همچنان قد داکتر خو هر چی 

زودتر میتنید ده مورد نوع معاینه ها توره بوگید.
اگه ده دو سال اخیر شومو کالانوسکوپی شودید یا زیر نظر داکتر از خاطر روده ••

خو استید، ای معاینه ره باید انجام بیدید. 

ای معاینه دنبال چی استه؟
ای معاینه، دنبال اثرات خیلی کوچک خون ده جاپچای کسائی استه که علام سرطان ••

روده ره ندرند. 
سرطان روده یا پولیپ )دانه های کوچک( میتنه ده بین لایه داخلی روده رشد کنه. ••

معمولاً قبل ازیکه کدام علائم شی ره متوجه شونید، مقدار خیلی کوچک خون از 
همی دانه ها میتنه ده بین جاپچای پیدا شونه. 

ای دانه ها )پولیپ( سرطان نیستنه، ولی میتنه ده طول زمان تبدیل به سرطان ••
 شونه. خیلی آسان موشه اینا ره حذف کرد و خطر رشد سرطان روده ره 

کاهش داد. 
اگه ده جاپچای شومو خون پیدا شد، دلیل شی میتنه به غیر از سرطان چند چیز ••

دیگه باشه مقصد ده باره ازی باید داکتر خو بنگرید و ده مورد شی توره بوگید. 
داکتر شومو شاید بلدی شومو یک کالانوسکوپی تجویز کنه که دلیل خونریزی ره 

پیدا کنه )ده بخش کالانوسکوپی، صفحه 13 مراجعه کنید(.

سرطان روده

روده شومو چی کار مونه

روده بخشی از سیستم هاضمه شومو استه. همی قسمت بدن، غذا ره میده و هضم مونه 
تا تبدیل به مواد خائطه شوه. 
روده شومو سه بخش دره:

روده کوچک – وظیفه شی جذب مواد تغذیوی از غذای میده شوده استه••
روده کلان – وظیفه اصلی شی جذب آب استه••
مجرای مقعدی – وظیفه شی نگاه کدون مواد خائطه یا جاپچای استه تا از طریق ••

مقعد، از بدن خارج شوه.

سرطان روده چی استه؟
سرطان روده معمولا داخل روده کلان رشد مونه••
اکثر سرطان های روده از غدد ریزه به نام پیلوپ )دانه( ده داخل روده، رشد مونه••
تمام پیلوپ )دانه( ها تبدیل به سرطان نموشه••
حذف کدون پیلوپ )دانه( خطر گرفتون سرطان روده را پایین میاره. ••

کولون )روده کلان(
روده کوچک

مجرای مقعدی
مقعد

مراحل سرطان روده

علائم سرطان روده چی استه؟
سرطان روده میتنه بدون نشان دادون علائم، رشد کنه. از همی خاطر مهم استه که هر دو 

سال باید معاینه شونه. اما علائم شی شامل موارد زیر موشه:
خون ده جاپچای ریزه و کلان شومو یا ده داخل توایلت ••
کودم تغییری اخیر و مداوم ده عادت تشناب رافتون شومو، مثل اسهال یا قبض شدید ••

و یا بیشتر از حالت عادی تشناب رافتنی شونید
خستگی یا وزن کم کدو بی دلیل••
 درد شکم.••

علائم شی ره بوفامین:
اگه کودم ازی علائم ره دشتین ده ای مانا نیسته که شومو سرطان روده درین، اما ••

خیلی مهم استه که قنجیغه داکتر خو ده ای باره گپ بیزنید. 
سرطان روده میتنه که آدم های زیر سن 50 سال ره هم بیگره، ازو خاطر لطفا ••

اطمینان حاصل کید که تمام رفیق ها و اعضای خانواده شومو ده باره ازی علائم 
باخبر بشن و اگه نگران بودن قنجیغه داکتر خو گپ بزنن. 

54321

 رگ خونی

 مرز

پولیپ 
حجره های )دانه(

غیر عادی
حجره 

های عادی

حجره های 
غیر نومال چند 

برار موشن

سرطان 
روده

تصویرهای صفحات 5 و6 از تصویر اصلی گرفته شده، با مجوز شورای سرطان ایالت ویکتوریا.

شومو ده شرایط زیر شاید ده خطر زیادتر سرطان روده بَشید:
بیشتر از 50 سال سن دیشته بشید••
اضافه وزن دیشته بشید••
رژیم غذایی شومو زیاد گوشت سر و پروسس شده بشه )مثل خوک )بیکن( و ساسج(••
ده رژیم غذایی شومو، سبزیجات، میوه، حبوبات و هول گرین )مثل نان هولمیل، برنج ••

قهوه ای( کم باشه
سیگرت بکشید••
شراب بوخرید••
کودم مریضی التهابی روده درید )مثل مریضی کرون یا کولایتیس اولسراتیو(••
قبلاً کودم دانه غیر سرطانی ده روده دشتید••
تاریخچه قوی سرطان روده ده فامیل خو دشته بشین.••

تاریخچه قوی سرطان روده ده فامیل چی استه؟
تاریخچه قوی سرطان روده ده صورتی استه که:

ïï یک عضو خانواده نزدیک )والدین، برار، خوار یا اولاد( ده سن پایین سرطان روده
دشته بشه )زیر سن 55 سال(، یا

ïï.بیشتر از یک عضو خانواده شومو سرطان روده دشته صرف نظر از سن شان
اگه شومو تاریخچه قوی سرطان روده ده فامیل خو درین، لطفا قنجیغه داکتر خو ده 

مورد خطرهای گرفتن ای مرض و راه های معاینه شی، توره بوگید.

رودهمیگره،  سرطان  که  ره  کسایی  از  80 فیصد 
ندرن خود  فامیل  ده  روده  سرطان  تاریخچه 

شومو میتنید، خطر گرفتون سرطان روده ره کمتر کنید
هیچ سرطان قابل جلوگیری کامل نیسته، اما شومو خطر سرطان روده ره میتنید با کارای 

زیر کمتر کَنید:
üüرژیم غذایی سالم دیشته شید

ïï گوشت سرخ کم بوخرید )کمتر از 500 گرام ده یک هفته(، از گوشت پروسس
شده پرهیز کنید

ïïبیشتر سبزیجات، میوه، و حبوبیات بوخرید
ïïاز خوردون غذاهایی با کالری بالا و نوشیدنی شیرین خودداری کَنید
üüحد اقل هر روز نیم ساعت باید فعالیت دیشته شید، کمتر بیشنید
üüکمتر شراب یا الکل بوخرید
üüسیگرت نکشید
üü هر دو سال خودگون خو معاینه کَنید تا تغییرات ده روده شومو در مراحل اولی که

قابل معالجه استه، زیر نظر بَشه.

از خاطر که معاینه کیدو،
میتنه پیش ازی که علائم شی مالوم شونه،

سرطان روده ره تشخیص میدیه



9 کتابچه مالوماتی

وسایل معاینه کیدو

راهنمایی بلده یادآوری از شومو که ای معاینه ره انجام بیدیین
 همی وسایل ره یک جایی بیلید که چشم شومو ده شی بوخره که یاد شومو بیه ••

)مثلا سر چوکی یا سیت توایلت(.
همو روزایی که ای معاینه ره انجام میدیین ره یاد خو بیگرین )مثلاً دوشنبه و سه ••

شنبه هفته آینده(.
وسایل معاینه شامل چی چیز ها موشه؟

ای معاینه خیلی سریع، پاک و آسان استه و شومو میتنید از خانه انجام بیدیید. شومو لازم 
نیسته رژیم غذایی یا مصرف دوای خو تغییر بیدیید. ده ای معاینه شومو از دو جاپچای 

کلان خودو، جداگانه یک نمونه خیلی کوچک قنجیغه یک چوبک میگرید. باد ازو ای نمونه 
ها ره بلده لابراتوار پوست مونید. باز ای نمونه های شومو معاینه موشه که مالوم شونه 

اثرات ریزه خون ده شی استه، یا نه.  
بلده گرفتون نتیجه دقیق – نمونه های خوده باید محفوظ نگاه کنید

ای معاینه بلده پیدا کدون اثرات خون، خیلی دقیق استه. اما، اگه خیلی دیر تال بوخره تا 
معاینه شونن، یا ده هوای خیلی گرم بلده مدت طولانی نگاه شونن، خون کم کم تجزیه 

میشه و پیدا کیدون شی سخت موشه. ده او صورت، نتیجه معاینه شاید اشتباه بشه. 
بلدی ازی که یک نتیجه دقیق بیگرین، مهم استه که هردو نمونه ره با فاصله کم بیگرین، 

ده یخچال نگاه کَنید و زود پوست کنید. 

سریع، پاک و آسان.
وسایل معاینه 

 کدو ده 
خانه

بلده ایشتون ای نمونه ها ده یخچال باید چی کار کنید؟
یخچال یک فضای پایدار بلده ای نمونه ها فراهم مونه و اگه بسته بندی درست شونه، 

 خطر آلودگی قنجیغه دیگه مواد داخل یخچال هم وجود ندره. نمونه های خو داخل 
فریز نیلیید. 

گرفتون نتیجه شومو
نتیجه معاینه شومو بلده خودگون شومو یا داکتر شومو )البته اگه نام شی را داده بَشید( 

چند هفته باد از که نمونه خو پوست کدید، ریی موشه.
نتیجه منفی

اگه ده نمونه های شومو خون پیدا نشد، نتیجه معاینه شومو منفی استه و نیاز به انجام 
کودم کار دیگه نیسته. به هر حال، ای ده مانا نیسته که شومو سرطان روده ندرید یا 

ده روده شومو رشد نمونه، از خاطر که بعضی سرطان های روده خونریزی نمونن یا 
خونریزی شان قطع و وصل موشه. معاینه های مثل ازی 85 فیصد از سرطان های روده 
ره تشخیص میدیه. ازو خاطر مهم استه که شومو هر دو سال ای معاینه ره انجام بیدیین 
و باد از گرفتون نتیجه منفی، اگه کودم عالائم شیره دیدین قنجیغه داکتر خو توره بوگید. 

)ده بخش سرطان روده و علائم شی ده صفحه شش بلده مالومات بیشتر مراجعه کنید(.
نتیجه مثبت

اگه ده نمونه های شومو خون پیدا شود یعنی که نتیجه از شومو مثبت استه و شومو باید 
قنجیغه داکتر خو توره بوگید. نتیجه مثبت میتنه که دلائل مختلف به جز از سرطان دیشته 
شه )مثل پولیپ، بواسیر یا التهاب روده(، مقصد مهم استه که شومو پشت شی بور شین. 

داکتر شومو معمولاً بلدی شومو دیگه معاینه ها مثل کالونوسکوپی ره تجویز مونه تا دلیل 
خونریزی مالوم شونه. 

معاینه که توسط ازی پروگرام فراهم شده بلده چیز استه؟ 
 ای معاینه به نام خون مخفی در جابچال ایمونوکیمیکال 

immunochemical faecal occult blood test (iFOBT) یاد موشه.

ای معاینه ره حالی لازم ندرین یا نمیخایی شامل ازی پروگرام بَشین؟
اشتراک ده ای پروگرام انتخاب خودگون شومو استه. 

شومو میتنید معاینه خوده به تعویق بندزید یا از پروگرام خارج شونید. ده شماره 
مالوماتی ای پروگرام ده 868 118 1800 تماس بیگرید یا فورم پشت ازی کتابچه ره 

)صفحه 17( پور کید.
اگه شومو ای معاینه ره به تعویق بندزید، باز میتنین یک تاریخ انتخاب کید که دوباره ••

انجام بیدیین. شومو میتنید ای معاینه را تا یک سال به تعویق بندزید.
اگه از پروگرام خارج شونین، دگه بلدی شومو وسایل معاینه مجانی داده نموشه و ••

ازی پروگرام دیگه کودم احوال بلده شومو نمیه. و دیگه مالومات داکتری ده مورد 
معاینه روده شومو، داخل رجستری پروگرام نگاه نموشه. 

شومو هر زمانی که خواسته بشید میتنید، ده ای پروگرام دوباره اشتراک کنید.
ده مورد ازی که مالومات شخصی شومو چی رقم مدیریت موشه، لطفا به صفحه 14 

 بخش رجستری پروگرام، مراجعه کنید یا ویبسایت
www.cancerscreening.gov.au/nbcsp-privacy ره توخ کید.

تا سال 2020 آدم های بین سن

تا

بلدی شان، یک وسایل
معاینه مجانی هر دوسال ده

پوست ریی موشه

اگه نمیخوایین اشتراک کنید، قنجیغه وسایل معاینه خو چیز کار کنید؟
وسایل معاینه که لازم ندرین ره ده اشغال دانی بندزید. وسایل معاینه خو پس رایی نکنید 

و به کس دگه هم ندین.
اگه کودم نفر وسایل معاینه لازم داشت چیز کار کنید؟

اگه شومو کسه میشناسید که سن شان بین 50 تا 74 استه و میخایه معاینه شونه، اونا 
 میتنه به شماره مالوماتی پروگرام 868 118 1800 تماس بیگره یه ده ویبسایت 

www.cancerscreening.gov.au/bowel بلدی مالومات بیشتر سر بیزنه.

کالانوسکوپی

اگه نتیجه معاینه شومو مثبت آمد، یا ده جاپچای شومو خون دیده شد باز داکتر شومو 
شاید بلده شومو کالانوسکوپی تجویز کنه.

کالانوسکوپی چی استه؟
کالانوسکوپی معاینه ای استه که وقتی شومو تحت مواد آرام بخش )خواب( استید، داخل 

روده شومو ره معاینه مونه. داکتر یک لوله نرم و باریک که ده سرشی کمره استه، ره 
داخل روده شومو، مونه و دنبال پولیپ یا رشد سرطانی میگرده. مثل تمام پروسه های 

طبی، ده ای معاینه هم خطرات و هم فایده استه. به هرحال، تشخیص سرطان ده سر 
وقت شی از خطر های احتمالی کلونوسکوپی کده خیلی زیاد تر استه. مهم استه که قبل 

از انجام معاینه کلونوسکوپی شومو قنجیغه داکتر خو ده باره خطرات و فایده های 
کلونوسکوپی توره بوگید. 

آیا شومو بلده کلونوسکوپی پیسه دادنی هم موشین؟
به عنوان مریض خدمات عامه، معاینه کلونوسکوپی مصرف ندره. اما اگه به عنوان مریض 

شخصی شومو ای معاینه ره انجام بیدیین شاید پرداخت کدنی شونین. ده باره مصرف 
ازی باید قبل از انجام دادون معاینه کالانوسکوپی، قنجیغه داکتر خو گپ بیزنید. 

اگه ده جریان کلونوسکوپی کودم چیز پیدا شونه، چی اتفاق موفته؟
اگه پولیپ یا دگه کودم دانه پیدا شونه، معمولاً داکتر فورا او ره از روده شومو حذف 

مونه و ده لابراتوار روان مونه تا بلده سرطان آزمایش شونه. 
اگه سرطان روده پیدا شونه، شاید عملیات ده کار بشه. اگه در مراحل اولی خو پیدا شونه، 
شانس خوب شودون شومو زیاد استه و اکثر مردم ها باد از عملیات صحت یاب موشن و 
ده زندگی عادی خو بر میگردن. اکثر سرطان های یافت شده ده ای پروگرام، ده مراحل 

اولی خود استه. 
اگه کلونوسکوپی چیزی ره نشان ندیه، چیز کار موشه؟

اگه کودم پولیپ یا رشد سرطانی پیدا نشد، ای پروگرام وقتی که دوباره واجد شرایط 
شودین، بلدی شومو یک معاینه دگه ریی مونه. ده عین حال اگه شومو کدم علائم پیدا 

کدین )به بخش سرطان روده مراجعه کنید(، باید داکتر خو بنگرید.

راجستری پروگرام

کودم مالومات توسط راجستری پروگرام نگهداری موشه؟
ای پروگرام مالومات شخصی از قبیل موارد پایین ره نگهداری مونه:

شماره مدیکر شومو••
مالومات تماس شومو••
نتیجه معاینه ای پروگرام••
نام داکتر مورد نظر از شومو••
نتیجه معاینه های بعدی )مثل کلونوسکوپی( که شومو باد از معاینه ای پروگرام ••

انجام میدیین.
ای مالومات بلدی چیز استفاده موشه؟

ای مالومات بلده موارد پایین استفاده موشه:
بلدی از شومو یادآوری کنه که معاینه خو انجام بیدیین••
بلدی از شومو کمک کنه که مالومات بعدی ره دریافت کنید و به خدمات صحی ••

دسترسی دیشته شید
از شومو دعوت کنه که یک معاینه دگه ده آینده انجام بیدیید••
قنجیغه مراکز خدمات طبی ده تماس شونه که نتیجه معاینه شومو ره دریافت کنه••
ای پروگرام ره زیر نظر دیشته شه و تاثیر شیره روی سرطان روده در کل استرالیا، ••

بررسی کنه.
مالومات از مه قنجیغه چی کسایی شریک موشه؟

مالومات شخصی نگهداری شده داخل ای راجستری شاید به کارمندانی بخش صحت و 
دگه بخش های که زیر ازی پروگرام کار مونن، فراهم شونه؛ مثل: 

داکتر مورد نظر شومو••
متخصص های پزشکی••
لابراتوار که مسئول معاینه سمپل های از شومو استه••
کارمندا و دیگه قراردادی های، اداره عرضه خدمات صحی ایالت هاو تریتوری ها••
اداره صحت، دولت استرالیا••
اداره صحت و رفاه استرالیا ••
عرضه دهنده های خدمات مجاز••
هر کسی دگه ره که شومو اجازه بیدیین.••

محرمیت

مالومات شخصی و نتیجه معاینه شومو که ده راجستری ازی پروگرام استه، زیر قانون 
Privacy Act 1988 نگهداری موشه و با در نظر داشت اصل حریم خصوصی استرالیا که ده 

قانون تعریف شوده، قد شی برخورد موشه. 

 مالومات بیشتر ده ویبسایت ای پروگرام موجود استه:
www.cancerscreening.gov.au/nbcsp-privacy

از سرطان روده
قابل علاج استه

تا 
فیصد

Information booklet

National Bowel Cancer Screening Program
Opt Off Form

اگه میخوایین ازی پروگرام خارج شونین، ای فورم استفاده موشنه.

                 /   /

              

لطفاً دلیل خارج شودون خو بوگید:

ما ایره موفاموم که با خارج شدو:
 

 

تاریخ /   /       امضا             

  

 
 

ID شماره

تاریخ تولدنام خانوادگی

مردزن نام اولی

به طور مداوم کلونوسکوپی
انجام میدیین

به طور مداوم معاینه
FOBT انجام میدیین

مشوره داکتر گرفتین
که اشتراک نکنید

زیر معالجه سرطان استید
نگرانی حریم خصوصی

با ای پروسه راحت نیستید
علاقمند نیستید

دیگه دلیل

(ای ره میتنین، ده سر دعوتنامه خو پیدا کنید)

بلده از مه دگه نامه نمییه، و ده آینده ده ازی معاینه دگه دعوت نموشوم، ده غیر ازی که خودمه خبر کنوم که دی   •
پروگرام میخوایوم شرکت کنوم.

اگه مه ازی پروگرام خارج شونوم ولی ده آینده تصمیم بگیرم دوباره اشتراک کنوم، باز مه به عنوان یک اشتراک کننده   •
پروگرام ده نظر گرفته موشوم. ده ای معنی که نتیجه معاینه مه ده سیستم نگاه موشه و بلدی مه نامه های یادآوری 

رایی موشه.

نوت: ای فورم باید توسط کسی که ده ای پروگرام دعوت شده یا نماینده مجاز ازونا، امضا شونه. اگه از طرف کس دعوت 
شده امضا مونید، لطفا نام و مالومات تماس خو نوشته کید:

(       )

یک دفه که ای فورمه پور کدید، لطفا از کتابچه جدا کنید و 
ده راجستری پروگرام ده آدرس پایین روان کنید 

(تاپه پوست لازم نیسته):

NBCSP Register
Reply Paid 83245
Canberra BC ACT 2610

فرد اجازه داده شده سومی

شماره تماس فرد اجازه داده شده سومی:
مبایل:خانه:کار: (       )

   فورم خارج شودو

PAGE  28

National Bowel Cancer Screening Program
Suspend Form

ID شماره
      

                  /    /

                

     /    /   
      
      

                   /    /

  

(ای ره میتنین، ده سر دعوتنامه خو پیدا کنید)

نوت: ای فورم باید توسط کسی که ده ای پروگرام دعوت شده یا نماینده مجاز ازونا، امضا شونه. اگه از طرف کس دعوت 
شده امضا مونید، لطفا نام و مالومات تماس خو نوشته کید:

یک دفه که ای فورمه پور کدید، لطفا از کتابچه جدا کنید و 
ده راجستری پروگرام ده آدرس پایین روان کنید 

(تاپه پوست لازم نیسته):

NBCSP Register
Reply Paid 83245
Canberra BC ACT 2610

اگه میخوایین اشتراک خودو ده ای پروگرام ره بلده یک زمان مشخصی به تعویق بندزین، ازی فورم 
استفاده کید.  

(لطفا تاریخ که میخوایید دوباره شروع کنید ره نوشته کید. ای نمیتنه از تاریخ که 
شومو دعوت شودید، یک سال بیشتر بشه)

تاریخ تولدنام فامیلی

مردزن نام اولی

ما میخوایوم اشتراک خوده به تعویق بندزوم تا (یکی از موارد پایین ره انتخاب کید):

مشوره داکتر گرفتو

ده همی اواخر معاینه سرطان روده شدید

ده اواخر کلونوسکوپی شدید

مریضی
سفر
غیره

مه ده دفعه بعدی واجد شرایط اشتراک ده ای پروگرام موشوم

امضا

فرد اجازه داده شده سومی
شماره تماس فرد اجازه داده شده سومی:

تاریخ

(       ) مبایل:خانه:کار: (       )

   فورم تعویق

 کمک لازم درید؟
اگه مالومات بیشتر لازم درید، ارگان های پایین میتنه شومو ره کمک کنه.

مالومات تماسموسسهاگه میخوایین ...
بیشتر ده باده ای پروگرام مالومات ••

پیدا کنید

شماره مالوماتی، 
پروگرام ملی معاینه 

سرطان روده

1800 118 868

www.cancerscreening.gov.au/bowel

ده باری ازی که ای معاینه چی رقم ••
انجام بیدیین سوال درین

شماره کمکی وسایل 
معاینه

1800 930 998

 یا میتنید ای ویدیو کوتاه ره توخ کنید 
www.cancerscreening.gov.au/bowel

مرکز خدمات دسترسی به ترجمان ••
ترجمانی

13 14 50

www.tisnational.gov.au

دسترسی به ورق ها و مطالب ترجمه ••
شده 

پروگرام ملی معاینه 
سرطان روده

www.cancerscreening.gov.au/translations

دسترسی به خدمات کمک بلدی اختلال ••
شنوایی

 خدمات
Teletypewriter 

)TTY(

1800 810 586

قنجیغه یک کارمند آموزش دیده ده ••
باره سرطان توره بوگید

یافتن ازی که چی خدمات محلی بلدی ••
سرطان پیدا موشه

شورای سرطان
 13 11 20

www.cancer.org.au

11910 نومبر 2017

تمام مالومات ده ای چاپ از تاریخ نومبر 2017 درست استه


